Бирлашма кенгаши раисининг ўринбосари
Вилоят касаба уюшмалари ташкилотлари бирлашмаси бўлимлари ва масъул ходимлари ишига умумий раҳбарликни олиб боради. Вилоят бирлашмаси кенгаши аппарати ходимлари ички меҳнати тартиби қоидаларининг бажарилишини назорат қилади.

Ишловчи ходимлар меҳнатини муҳофаза қилиш, техника хавфсизлигини сақлаш, қулай ва хавфсиз иш шароити яратиш, экология муаммолари бўйича тегишли ташкилотлар билан ҳамкорликда иш олиб боради. Кам таъминланган, ижтимоий ҳимояга муҳтож, боқувчисини йўқотган ва ёлғиз оилалар, ногиронлар, нафақахўрлар ва ўқувчи-ёшлар учун ижтимоий ҳимоя тизимини такомиллаштириш борасида мутасадди ташкилотлар билан ҳамкорлик қилади.

Меҳнаткашларнинг ижтимоий, иқтисодий ва ҳуқуқий манфаатларини ҳимоя қилишда меҳнатга ҳақ тўлаш, бандлик, янги иш ўринларини ташкил қилиш, ишсизлик масалалари бўйича меҳнат ва аҳолини ижтимоий муҳофаза қилиш, Ўзбекистон савдо-саноат палатаси, адлия бошқармаси, банк, ҳуқуқ органлари ва бошқа тегишли ташкилотлар билан ҳамкорликда иш олиб боради.

Вилоят ҳокимлиги, Ўзбекистон савдо-саноат палатаси вилоят бошқармаси ва вилоят касаба уюшмалари ташкилотлари бирлашмаси ўртасида қабул қилинадиган  минтақавий келишувининг тузилишини таъминлайди, бажарилишини назорат қилиб боради.

Нодавлат секторига қарашли корхона, ташкилот, муассасаларда ишловчи ходимларни касаба уюшма ҳаракатига тортиш, уларнинг касаба уюшма ташкилотларини тузиш бўйича олиб бораётган ишларни мониторинг қилиб бориш ишларига раҳбарлик қилади.

Ижтимоий ҳимояга тегишли масалалар бўйича юқори ташкилот органлари, бирлашма кенгашининг мажлиси ва раёсат қарорларининг бажарилиши устидан назорат ўрнатади.

Касаба уюшмаларига қарашли маданий-оқартув ва спорт муассасалари фаолиятини мувофиқлаштириб боради, уларнинг ишини назорат қилади. Аёллар меҳнатини муҳофаза этиш, оналик ва болаликни ҳимоялаш ишларини ташкил этади. Болаларни дам олдириш ва соғломлаштириш оромгоҳлари ишини мувофиқлаштириб боради. Ёшлар кенгашига раҳбарлик қилиш, ўқувчи-ёшлар манфаатларини ҳимоя қилиш, ёшлар тўғрисидаги қонуннинг бажарилишини таъминловчи ташкилотлар билан ҳамкорлик ишларини олиб боради.

Вилоят касаба уюшмалари ташкилотлари бирлашмаси кенгаши қошида тузилган доимий комиссиялар ишини назорат қилиб боради.

Касаба уюшма ташкилотларида газета ва журналларга обуна бўлишини ташкил этади. Меҳнаткашларнинг ижтимоий-иқтисодий ва ҳуқуқий манфаатларини ҳимоя қилиш борасида давлат, нодавлат-нотижорат ташкилотлар билан ҳамкорликда олиб борилаётган ишларни мувофиқлаштириб боради. Ахборот-коммуникация технологияларини ривожлантириш бўйича раҳбарлик қилади.
Вилоятда  фаолият  кўрсатаётган бюджет ташкилотлари билан узвий алоқаларни шаҳар ва туман кенгашлари орқали олиб боради. 

Бозор иқтисодиёти масалалари ва уларнинг касаба уюшма ташкилотлари томонидан бажарилишига кўмаклашади. Ўзбекистон Республикаси Конституцияси ва инсон ҳуқуқлари декларациясининг бажарилишини назорат қилиб боради. Ёшларни ватанпарварлик руҳида тарбиялаш ва уларни ҳарбий хизматга тайёрлаш, чегара қўшинлари, афғон уруши қатнашчилари, Чернобил ҳалокати иштирокчилари бўйича келиб чиқадиган муаммоларни ҳал этиш учун вилоят мудофаа бўлими, муқобил хизмат, ҳарбий ва чегара қисмлар ҳамда бошқа мутасадди ташкилотлар билан алоқани амалга оширади. 

Пахта йиғим-терим мавсумига тайёргарлик кўриш, йиғим-терим мавсумида теримчиларга яратилган шарт-шароит, касаба уюшмалари томонидан олиб бориладиган қишлоқ хўжалигига оид масалалар бўйича маълумотларни таҳлил қилади ва умумлаштиради.

Вилоят касаба уюшмалари ташкилотлари бирлашмаси раиси бўлмаган вақтда раис вазифасини бажаради.

Бирлашманинг меҳнаткашларнинг ижтимоий-иқтисодий манфаатларини ҳимоя қилиш, меҳнатни муҳофаза қилиш ҳамда маданий-маърифий ва спорт ишлари бўлимлари ишини мувофиқлаштириб боради ва амалий ёрдам кўрсатади.
